ޔައުމިއްޔާ
ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީގެ 5 ވަނަ ބައްދަލުވުން.
(12.04.2010)
ރިޔާސަތުން ވާހަކަދެއްކެވުން:

`. ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީގެ ގަވާއިދު. މިއަދުގެ ބައްދަލުވުން އަޅުގަނޑު ފަށައިފިން. މިއަދުގެ ބައްދަލުވުމުގައި އަޅުގަނޑުމެން އެޖެންޑާކޮށްފައި އޮތީ އެ ގަވާއިދުގެ ކަންތައް ނިންމުން. އެހެން މައްސަލައެއް ހުށަހެޅިފައި ވެސް ނެތް. ދެން އިދާރީ ބޭފުޅުން ތައްޔާރުކުރެއްވި ޑްރާފްޓެއް. ތި ބޭފުޅުން އަބަދުވެސް ރިކުއެސްޓު ކުރެއްވީ އިދާރީ ބޭފުޅުންގެ ޑްރާފްޓެއް ތައްޔާރުކޮށްގެން ގެންނާށޭ. ދެން އޭރުން ތިމަންނަމެން އެ ބަލާފައި އެއަށް ގެންނަންވީ އުނިއިތުރެއް ގެނެސްގެން ގަވާއިދު ފުރިހަމަކުރާނީ އޭ. މިހާރު ތި ބޭފުޅުންގެ މޭޒުކޮޅުމަތީގައި އޮންނާނެ ޑްރާފްޓެއް. އެ ޑްރާފްޓުގައި ދެ އެނެކްސް ވެސް އުޅޭނެ. އެ ދެ އެނެކްސް އަކީ ގަވާއިދުން އަޅުގަނޑުމެން ކޮޕީކޮށްފައި ހުރި އެއްޗެތި. މި ދެ އެނެކްސްގައި ހިމެނޭ ބައެއް މާއްދާތައް ގަވާއިދަށް ވަދެފައި ވެސް ހުރެދާނެ. އެހެންނަމަވެސް، އެ ބޭފުޅުން ގަސްތުކުރެއްވީ އަޅުގަނޑުމެން ބުކްލެޓެއްގެ ގޮތަށް ނަމަވެސް މި ހަދާއިރުގައި މި މަޖިލިސްގައި ގަވާއިދުގައި ހިމެނޭ މި ކޮމިޓީ އާއި ރިލަވަންޓު ބައިތައް ވެސް މި ފެންނަން ހުރެއްޖިއްޔާ ރަނގަޅުވާނެ ކަމަށް. ދެން އެ ކަންކަމާ ބެހޭ ގޮތުން ވެސް ގޮތެއް ނިންމާނީ ތި ބޭފުޅުން. އެހެންވީމާ، މިއަދުގެ ހާޒިރީ އަށް ބަލާއިރުގައި ވެސް އަޅުގަނޑު ހިތަށް އަރަނީ ތިބޭފުޅުން އިޢުތިރާޟް ނުކުރައްވަންޏާ ތި ބޭފުޅުން ބައްލަވާލައްވާފައި ދެން އޮތް ދުވަހަކަށް މި ޑިސްކަސްކުރާނީތޯ ނޫނިއްޔާ މިއަދުން މިއަދަށް ތި ބޭފުޅުން ޑިސްކަސްކުރައްވަންތޯ ފަށަނީ. އެހެންވީމާ، މިކަން ގެންދާނެ ގޮތުގެ ކޮންމެވެސް ކަހަލަ ލަފަ އެއް ދެއްވާތޯ އަޅުގަނޑު ހުޅުވާލާނަން.  
މަޑުއްވަރީ ދާއިރާގެ މެންބަރު ވިސާމް ޢަލީ ވާހަކަދެއްކެވުން:

އަޅުގަނޑު އުންމީދުކޮށްގެން ހުރީ ޑްރާފްޓު އަޅުގަނޑުމެންނަށް ކޮމިޓީ އަށް އައުމުގެ ކުރިން ތަންކޮޅެއް ކުރިއަށް ބަލައިލަން ލިބޭނެ ކަމަށް. އެކަމަކު، އަޅުގަނޑުމެންނަށް ކޮމިޓީ އަށް އައިމަ މީތި ލިބުނީމަ އަޅުގަނޑު ހިތަށްއަރަނީ ކޮންމެ މީހަކު ވެސް މީތި އެއްކޮށް ކިޔާލާފައި ކަންނޭނގެ މީތި އިޞްލާޙުކުރަން ފަށައިގަންނަންވާނީ. އެހެންނޫނިއްޔާ އަޅުގަނޑުމެންނަށް އެއް މާއްދާ ކިޔާތަނުން އެހެން އެއްޗެއް ނެތިގެން އަނެއްކާ އެއަށް އެބައި ލާފައި އިރުކޮޅަކުން އެހެން މާއްދާއަކަށް ދާ ތަނުން އެ ވާހަކަ އައިސްފައި އޮވެދާނެ. އެހެންވީމާ، އެކަހަލަ ކަންތައް މެދުވެރިވެދާނެތީ އަޅުގަނޑަށް ފެންނަނީ ހަމަ މި ގަވާއިދު ކިޔާލަން އަޅުގަނޑުމެންނަށް ފުރުޞަތެއް ދެއްވަން. ދެއްވާފައި ދެން އެ ކުރިއަށް ގެންދެވިޔަސް އަޅުގަނޑު މައްސަލަ އެއް ނެތް ހަމަ މިއަދު ވެސް. އެކަމަކު، އެއްކޮށް މީތި ކިޔާލަން އަޅުގަނޑުމެން ފުރުޞަތެއް އެބަ ބޭނުންވޭ އެހެންވީމަ.  
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އަޅުގަނޑުމެން ނުރަސްމީ ގޮތެއްގައި މި ހޭދަކުރި ވަގުތުކޮޅު ތެރޭގައި ގިނަ ބޭފުޅުން ބައްލަވާލެއްވި ކަމަށް ނުވަތަ ބޮޑު ބައެއް ވިދާޅުވި ކަމަށް އަޅުގަނޑު ހީކުރަން. ދެން، އަޅުގަނޑު އެދެނީ ދެން އަންނަ ބައްދަލުވުމަކަށް ނުވަތަ އޭގެ ފަހުން އަޅުގަނޑުމެން ކަނޑައަޅާ ބައްދަލުވުމަކަށް ގަވާއިދު ފާސްކުރުމުގެ ކަންތައް އެޖެންޑާކޮށްގެން ކުރިއަށް ގެންދެވޭ ވަރަށް މި ޑްރާފްޓު ގެންދަވައިގެން ސްޓަޑީކުރައްވާފައި ވަޑައިގަތުން. އެހެންވީމާ، މި އެޖެންޑާ ކުރައްވާނެ ދުވަހެއް އަދި ބައްދަލުވުމެއް ވިދާޅުވީމާ، މިއަދު އަޅުގަނޑުމެންނަށް ނިންމާލެވިދާނެ. ތި ބޭފުޅުން ވިދާޅުވެލައްވަންވީ މިއަށް. އަޅުގަނޑަށް ދެން އޮންނަ ބައްދަލުވުމެއް އޮންނަނީ ކޮންދުވަހަކުތޯ؟ މާދަމާތޯ؟ މާދަމާ އެހެންވީމާ، 9:30 ގައި އޮންނަނީ. އެ ބައްދަލުވުމަށް ނޫނިއްޔާ މި އަންނަ ހަފުތާގައި އޮންނަ ބައްދަލުވުމަށް އެކަހަލަ ގޮތަކަށް ވިދާޅުވީމަ މިކަން ނިންމާލެއްވިދާނެ އަޅުގަނޑުމެންނަށް. މިއަންނަ ހަފުތާ އަށް ދިޔައިމަ އަޅުގަނޑުމެންނަށް ވަގުތު، މުއްދަތު އިނދޭތޯ. ގަވާއިދުގައި ބުނާ މުއްދަތު އިނދޭތޯއޭ، އިންނާނީ އެއް މަސްދުވަސް ކަންނޭނގެ އަޅުގަނޑުމެން ހުށަހަޅަން، 2 މަސް ދުވަސް. އެހެންވެއްޖިއްޔާ މުއްދަތު އިންނާނެ. އާ އަޅުގަނޑު ހަނދާންވަނީ 30 ދުވަހޭ. އެހެންވީމާ، 30 ދުވަސް ހަމަނުވަންޏާ އަޅުގަނޑުމެންނަށް ޖެހޭނީ އެކަން އަންގާލަން ދެއްތޯ. އެހެންވީމާ، އެ ކަމާ ބެހޭ ގޮތުން ތި ބޭފުޅުން ގޮތެއް ނިންމަވައިދެއްވީމަ މިހާރު މި ގެންދަވައިގެން ސްޓަޑީކުރައްވާފައި މާދަމާ އޮންނަ ބައްދަލުވުމަށްތޯ ނޫނިއްޔާ ދެން މި އަޅުގަނޑު ގަސްތުކުރަނީ މި ކަމާ ބެހޭ ގޮތުން ދެން އޮންނަ ބައްދަލުވުމެއް. އެހެންވީމާ، މާދަމާއަށް ތައްޔާރުވެވަޑައި ނުގެންނެވެންޏާ ދެން މި އަންނަ ހަފުތާގައި ތި ބޭފުޅުން ވިދާޅުވާ ދުވަހަކަށް. (ވަގުތުކޮޅަކަށްފަހު) އެހެންވީމާ، އަޅުގަނޑުމެން ތި ބޭފުޅުން ތިދެއްވި ޚިޔާލުފުޅުތަކުގެ އަލީގައި މި ގޮތަށް ނިންމަމާތޯ. އަޅުގަނޑުމެން މާދަމާގެ ބައްދަލުވުން ނުބާއްވާނީ. މި އަންނަ ހަފުތާގެ ހޯމަދުވަހަށް ހަމަ މި ގަޑިއަށް ޝެޑިއުލް ކުރައްވާނީ. ދެން ވަރަށް ބޮޑަށް މަޢާފުކުރައްވާތި. އެހެން ގަޑިއެއް ނުދެއްވި ތި ބޭފުޅުން މި ގަޑިއަށް އިޢުތިރާޟު ކުރައްވާފައި ވެސް. ބުރާސްފަތި ދުވަސް ކަމަކުނުދާނެ އިނގޭތޯ. 30 ހަމަވަނީ. އަންނަ ހަފުތާގެ ބުރާސްފައްޗަށް އަޅުގަނޑުމެން ނިމޭނެ އިރާދަކުރެއްވިއްޔާ. އާދެ، އެހެންވީމާ، މި އަންނަ ހަފުތާގެ ހޯމަދުވަހު އަޅުގަނޑުމެން ބައްދަލުވާނީ. އެހާތަނަށް ތި ބޭފުޅުން ދިރާސާކުރައްވައިގެން ދެން ކޮމެންޓްސްތައް ނޯޓުކުރައްވައިގެން ވަޑައިގަތީމަ އަޅުގަނޑުމެންނަށް މާއްދާއަކުން މާއްދާއަކުން ގޮސް މި ގޮތަށް ބަހައްޓައިގެން ނިންމާލެވޭނީ. ދެން އަޅުގަނޑު މިއަދު ނަޝީދަށް މަޝްވަރާކޮށްލާނަން. އެ ބޭފުޅާ އަތުގައި އެއްވެސް ކަހަލަ ޑްރާފްޓެއް ލިޔުމެއް އޮތް ކަމަށް ވެއްޖިއްޔާ އަޅުގަނޑުމެން މާދަމާގެ ބައްދަލުވުމެއް ޝެޑިއުލްކުރާނީ. ހަމައެކަނި އެ ބޭފުޅާގެ އެ މަސައްކަތްޕުޅުގެ މައްޗަށް. އެހެންނޫނީ ޝެޑިއުލެއް ނުކުރާނަން. ވިދާޅުވެބައްލަވާ. (ވަގުތުކޮޅަކަށްފަހު) އެހެންވީމާ، އަޅުގަނޑުމެންގެ ޚިޔާލު ތަފާތުވުމެއް ނެތް. މާދަމާ އަޅުގަނޑުމެން ބައްދަލުވުމެއް ނުބާއްވާނަން. ބާއްވާނީ ހަމައެކަނި ނަޝީދު އެއްވެސް ކަހަލަ ލިޔުމެއް ކޮމިޓީގެ ވިސްނުންފުޅަށް ޑްރާފްޓެއް ތައްޔާރުކޮށްފައި އޮތިއްޔާ އެ އެއްޗަކާ މެދު ޑިސްކަސްކޮށްލާފައި ގޮތެއް ނިންމާލުމަށް. ދެން އަޅުގަނޑުމެން ބައްދަލުވާނީ އަންނަ ހަފުތާގެ އެހެންނޫނިއްޔާ އަންނަ ހަފުތާގެ ހޯމަދުވަހު. ހޯމަދުވަހު ހުރިހާ ބޭފުޅުން ތައްޔާރުވެގެން މި އަދި ކުޑަކޮށް ބޯރިން ކަމަކަށް ވިޔަސް ވެސް މި ވަގުތު ނަގައިގެން މާއްދާއަކުން މާއްދާއަކުން މިހެން ގޮސް ގަވާއިދު އަޅުގަނޑުމެނަށް އެބަޖެހޭ ގަވާއިދު އެބަޖެހޭ ފާސްކުރަން. އަޅުގަނޑުމެންގެ ޚިޔާލު އެއްގޮތްކުރާކަށް ވެސް ނޫން ޖެހޭނީކީ އެއް. އެހެންވީމާ، އެ ގޮތަށް މި. އެހެންވީމާ، ތި ބޭފުޅުން، އެހެންނަމަވެސް، ތައްޔާރުވެވަޑައިގެން ތިބިއްޔާ ވަރަށް ފާސްޓުކޮށް ދާނެ އިރާދާކުރެއްވިއްޔާ. އެހެންވީމާ، އެ ގޮތަށް އަޅުގަނޑުމެން ބަލާފައި ކުރިއަށް ގެންދާނަން. ޝުކުރިއްޔާ ވަޑައިގެންދެއްވީތީ.

